
I Galwe Sulat Febe Pol di dad To
Ftoo di

Korintu

1 Do, Pol, i satu to dek Krayst Dyisas fagu di
knayé Dwata, na Timoti, i flanekto di kaftoo,
gumda i sulat ani. Na yé gugtadeée i sulat ani di
gamu dad to ftoo di ku Dyisas Krayst di syudad
Korintu, na i kdee dad to nfun Dwata di kabal
probinsya Akaya™. 2 Mula moon i Mato Dwata na

Amuto Dyisas Krayst mlé gamu kafye na ktanak
nawa.

I kdayen Pol di Dwata

3 Tooto dnayen Dwata, dunan Ma i Amuto Dy-
isas Krayst. Kenen gumda i kakdo na kgal nawa.
4 Tan-galan i nawato di kdee dad klimah mkel di
gito du fye léto gatgal nawa i dademe to di dad
klimah mkel di dale fagu di kgal nawa gdawatto
mda di Dwata. 5> Du ta galmenmi i dad kaflayam
Krayst, taman 1émi galmen i kgal nawa blé Dwata
fagun di ku Krayst. 6 Yé gukmamu dad klimah
mkel di gami du fye matgal i nawayu na galwa
gamu. Na yé gukmamu i katgal Dwata nawami
du fye 1é gamu matgal, na gamtayud gamu di
dad klimah mkel di gamu salngad di gami. 7 Yé
duenam man, la ti gwé nawami gabla di gamu, du
gademi di kgaginyu di dad kaflayammi, 1é gamu
gagin di kgal nawa gdawatmi.

* 1:1 1:1 Dunani probinsya dnagit Grisya di ta nawan ani.

8 E dad flanek, yé kayemi ku gadeyu gabla di
dad kaflayam gnagumi di Asya. Too ti féét na
blat i gnagumi, na la ti fandamgu dun ku dé gami
mto. 9 Too ti glut, du yé mne di fandammi ta fan
gami mati. Bay yé duenan nun dad blat mkel di
gami, fye ta la snaligmi i ktomi, bay yé snaligmi
i Dwata, dunan i gmagan mték dad to mati. 10 Ta
falwaan gami mda di too sase fati ayé, na fanlesan
i kafalwaan gami di dad kaflayam fan kel. Na
fantoomi nimoan i kdee ayé, 11 ku dnasalyu gami.
Du mda di dee dmasal gami, 1é dee fasalamat di
Dwata mda di kdee kafye gdawatmi kadang du
timel i dad dasal.

Matlas i fandam Pol

12'Yé satu gumdami lehew, du gadémi di ktomi
too glut na tluh i kiboOmi gamu, na kel di kdee dad
to fagu di kgagan blé Dwata mda di kafyen, na ise
ku mda di kfulung i dad to. 13-14 Lo yé sulatmi di
gamu i ghasayu na glabatyu. Na yé kayegu ku ne
i 1a glabatyu di mdu ani, sikof i kaglabatyu dun
kadang du fye di Du Kasfulé i Amuto, dagyu gami,
na lémi gamu dag.

15-16 Na mda di kgadégu ayé, taman yé fnaleh
nawagu funata gamu Inauy di ksalugu di
Masidunya, na 1é agu slob déé di gamu di
kulégu, du fye lwe dulégu tamgal gamu. Na yé
légu kaye ku nun tabengyu do di ksalugu ditu
di Dyudiya. 17 Bay du la gdoho i ksalugu déé,
keng yé fandamyu lo lalan i man-gu. Na keng yé
fandamyu salngad agu di dad to mlal mngee fye
gwelaiknayela, bayla dnoholaita manla. 18 Ku dét
kaglut i man Dwata, yé 1é kaglut i man-gu gamu

du la ti Iwe nawagu. 19 Gami Silas na Timoti, yé ta
tdomi di gamu dunan Dyisas Krayst, i Nga Dwata,
na toon kah di nawan i kdee manan, du too kenen
gsalig. 20 Du kdee fakang Dwata, gdoho fagu di
ku Krayst. Taman, fanngeeto i kdee man Dwata
fagu di ku Krayst du fye magdayen i Dwata. 211
Dwata fbagal gami na lé gamu fagu di ksasatuto di
ku Krayst, na kenen i tamfing gito. 22 Na ta fnéan
di gito ile i ta kagfunan gito, dunan i Mtiu Tulus,
gugmadeto dun dnohoan i kdee fakangan di gito.

23 Bay tulen-gu gamu ku dét i duen-gu la gsalu
déé, du la maye agu ku baling gamu mya mda
di kngakta gamu. Gadé Dwata ku kéng i man-
gu ani. 24 La ti fnegesmi gamu di kaftooyu, du
gademi ta mbagal gamu di kaftoo. Bay yé kayemi
ku gtabengmi gamu du fye too gamu lehew.

2

1Yé duenam man, yé fandamgu la tayo agu lé
salu déé di gamu keng baling mlé klidu. 2 Du ku
banléta gamu klidu, ta lande flehew do. 3 Taman,
yé duen-gu febe di gamu i muna sulatgu du fye di
ksalugu déé, i dad to flehew do moon, la balingla
agu flidu. Du gadegu, ku lehew agu, 1é gamu man
lehew. 4Na di ksulatgu gamu di munan, too mlidu
1 nawagu, na gatugu gngel. Ise ku yé duen-gu
smulat di gamu ku flidugu i nawayu, bay yé duen-

gu smulat du fye gadéyu ku dét i kalbong nawata
gamu.

Fnasinsya i to gamsala
5 Na gabla di to déé di gamu ta gamlé klidu, ise
ku lo do 1 fliduan, bay 1é kdeeyu déé. Ta began

gamu flidu. (Yé duen-gu man ayé du fye la too sase
kagalyalon i talugu). 6 Du i kafngewe i gudeeyu di
kenen, ta gabla ayé. 7 Fnasinsyayu kenen, na tan-
galyunawan du ta gadlug i klidu nawan, na baling
malmo i fandaman. 8 Taman, yé fnigu di gamu,
tooyu fite i kakdoyu kenen. ° Yé duen-gu febe i
muna sulat di gamu du fye gadégu ku too fye i
nimoyuna ku tooyunimenikdee ta tdogu di gamu.
10Di kfasinsyayu kenen, fneyu di fandamyu ta 1égu
fnasinsya. Na ku dét i gugamsalaan, gadé Krayst
yé duen-gu fmasinsya dun, du gamfye di kdeeyu.
11 Ani duento fmasinsya kenen du fye landeé dalan
Satanas fmisan gito, du ta gadéto sa ku dét i sasé
fnaleh nawa Satanas.

I klidunawa Pol ditu di Troas o
12 Kantogu salu ditu di Troas di katdogu i Fye

Tulen gabla di ku Krayst, teen-gu ta nuka Amuto
dalan-gu tamdo. 13 Bay kantogu kel di Troas, too
agu mlidu du la teen-gu i flanekto Titu. Taman,
mbal agu di dad to déé, na fles agu di Masidunya.

I katu fagu di ku Krayst

14Bay salamat di Dwata du mda di ksasatuto di
ku Krayst nalakan ato di kfiteto i kgaganan. Na
gnamitan ato fbel i tdo gabla ku Krayst di kdee to
salngaditoo fye fangbun. 15Du gitoitmulen gabla
di ku Krayst, salngad ato i fangbun blé Krayst di
Dwata. Na i fangbun ani, gafat di dad to falwa
Dwata, nalé man di dad to falnayaman kadang di
fulé du. 16 Bay sahal i kgungafi dad to i fangbun
ani. Di dad to falnayam Dwata kadang, sase
bunan, du yé fafaldam dale gdawatla fati lande
sen. Bay di dad to falwa Dwata, too fye bunan, du

yé fafaldam dale, gdawatla nawa lande sen. Simto
ké gabla tamdo i Fye Tulen ani? 17 La salngad
gami di dademe dad to tamdo i Tnalu Dwata du
gnamitla gamwe knun. Bay ta dek Dwata gami,
taman toomi kah di nawami i katdomi du gami i
dad snalig Krayst.

3

Dad snalig tamdo i falami kasafne

1 Keng yé kaglabatyu mda di manmi ayé,
fdatahmiiktomi. Yé ké kayéyu ku mebe gami sulat
gumdayu dmilé gami, na kayéyu ku mwe gami
sulat di gamu du fdilé gami di dademe banwe,
salngad di nimo i dademe to tamdo? 2 Gamu i
sawe sulat fitemi, na ta ghatak gamu di fufungmi
du fye gadé na bnasa i kdee dad to. 3 Ta too mlilo
kgade dun, Krayst mimo i sulat ani, na ta fagun di
gami. Naise ku btal bolpénignamitan diksulatan,
bay i Mtiu Tulus i Dwata too mlawil. Na ise ayé
gusmulatan dun di batu, bay di fandam i dad to.

4Yé duenmi man ayé du smalig gami di Dwata
fagu di ku Krayst. >Kulo gami, 1a ti gaganmi mimo
ani, bay kdaan di Dwata. ¢ Kenen mlé gami kgagan
tamdo i falami kasafne. Na ise ku yé gumda i
falami kasafne di dad uldin blé Dwata fagu di ku
Mosis, bay di Mtiu Tulus. Ku yé snaligto i uldin, yé
gafat di gito fati. Bay ku yé snaligto i Mtiu Tulus,
yeé gafat di gito nawa landeé sen.

7 Di kablé Dwata i uldin di ku Mosis, sulatan
di batu kufil, na fiten neng i kaltulusan. Na balu
fganag mlanas kneng baweh Mosis, la geye dad
to Israél dun, du too mneng. Balu ku fati gebe

i uldin, knean too magtikeng. 8 Bay midul déé
fa kagtikeng nimo i Mtiu Tulus. ° Ku gamtikeng
i dalan mlé flayam, mas gamtikeng i dalan mlé
kagalwa. 10 Di kaglutan, mda di kgis i kneng di
mdu ani, ta mlanas i kneng di munan. 11 Ku
mneng di 1a mlo i uldin, midul déé kneng i falami
kasafné du kel di landé sen.

12 Taman, too minit nawami tamdo du nun fye
fandenmi di falami kasafne. 13 Na la salngad
gami di ku Mosis du snafangan i bawehan du fye
la teen dad to Israél klanas i neng di bawehan.
14 Magsafang i fandamla di munan, na balu kel di
mdu ani. Ku bnasala i labi kasafne, magsafang i
fandamla. Silang magwe i gamsafang di fandam i
satu to ku ta sasatu di ku Krayst. 15Na balu di mdu
ani, ku bnasala i uldin blé Dwata fagu di ku Mosis,
sana la kaglabatla dun. 16 Bay ku ta ftoo satu to di
Amuto, ta magwe i gamsafang di fandaman. 17 Na
1 Amu manan ani, dunan i Mtiu Tulus. Na ne to
gumneé Tulus i Amu, ta galwa di dad gumgikatan.
18 Taman, kdeeto ta ftoo mite kneng i Amuto, na ta
landeé safang i bawehto. Na yé gumda i kneng ayé
di Amu, dunan i Mtiu Tulus, na fnalamin ato du
fye salngad di knengan.

4

I dad kulang tana fno i too mabtas knun
1Mda di kakdo Dwata, ta blé Dwata gami i nimo
ani. Taman, la tmakas gami mimo dun. 2 Bay
toomi knang i kdee dad nimo ghuni na magya. La
fan-gawmi i dad to di katdomi, na la san-gilihmi i
katdoiTnalu Dwata. Bay toomifbatengikaglutan

du fye fagu déé dile i kdee dad to, tluh i ldammi di
kite Dwata. 31 Fye Tulen tdomi ani, lo yé gugbunin
di dad to la galwa. 4 La ftoo ale du bnute Satanas
i fandamla, du yé sa dwata i dad to la ftoo. Yé
duen Satanas mute i fandamla fye la teenla i lwa
mda di Fye Tulen gabla di kdatah Krayst, na Krayst
gumite i kagkah Dwata. 5> Du ise yé tdomi ku gabla
di ktomi, bay yé tdomi Dyisas Krayst i Amu. Na
gami i dad fasakyu du mda di kimenmi di ku
Dyisas Krayst. 6 Di kagatbuan, kmifuh i klamang
banwe, na talu Dwata, manan, “Mula moon ku
nun lwa, fye lanah i kifuh,” na di kmanan ayé,
tadé mgimo. Na kenen i mlé lwa di nawami du fye
glabatmiikdatah Dwata ta gfiten di baweh Krayst.

7Bay gami ta gamdawat i kaltulus Dwata, sal-
ngad gamiikulang tana, du fye too teen na Dwata
gumda i kaltulus ayé, ise ku gami. 8 Balu too dee
kaflayam gafat di gami, bayla sa mbakus gami. Na
balu 1é too msamuk fandammi, bay la sa gdana i
nawami. 9 Balu dee dmuen gami, bay sana knun
msen gami. Na balu toola gami fatduk, la sa
gfisanla gami. 10 Galmigalyalo dilawehmiikfatila
ku Dyisas, du fyelé teen di gamiiklawilan. 11 Dudi
knemi dini di tah tana, fanla gami gal fnati du mda
di ksasatumi ku Dyisas, du fye too teen klawilan
di ktomi. 12Balu ku mdadong i gami kfati, syan ku
gdawatyu gamu i nawa lande sen.

13 Man i Tnalu Dwata, “Ftoo agu di Dwata,
taman fitegu fagu di ktalugu.” Na salngad di gami,
du ta ftoo gami, taman tulenmi di dademe dad
to. 14 Du gadémi ta nték Dwata i Amuto Dyisas,
taman léan gami nték salngad di ktékan ku Dyisas,

na neben gami salngan di gamu ditu di kanfen.
15Na fagtayud gami di kdee dad kaflayam mkel di
gami, du fye magtabeng gamu. Ku midul i kdee
gamdawat i kafye Dwata, 1é midul i kdeela dmasal
fasalamat di Dwata, du fye too magdayen kenen.

Nun fanden i to ftoo di ku Dyisas

16 Na yé duenam man, la gdana i nawami. Balu
fganag mlungay i lawehmi, bay kat du midul
kakgis i kaftoomi. 17 Na i kaflayam gnagumi di
mdu ani, too tukay, du yé balasan gagin gami di
bong kdatah Dwata kel dilande sen, naikaflayam,
la ti gasalngadan i bong kdatah ayé. 18 Na la fnémi
di fandammi i dad teen dini di tah tana, du lo
mlius. Bay yé fnémi di fandammi i 1a fa teen, du
yé gafat dilande sen.

)

1T lawehto ani, salngad di lawig, na gadéto ku
ta malmo, nun sa falami laweh blé Dwata di gito.
Kenen mimo i laweh ayé, na ta 1a malmon kel di
landeé sen. 2Dimdu ani, too ato mlidu du yé kayéto
ku mlalto gdawat i falami laweh blé Dwata gito
ditu di langit, 3 du fye nun fles gumne i layefto
ku ta mati ato. 4 Na di kneto dini di tah tana, too
sasé kalyaloto dun. Bay ise yé kayeto ku mlalto
tnagak 1 lawehto ani, bay yé kayeto ku mlalto
gdawat i falami lawehto ditu di langit, du fye
matlas i lawehto dankat fati, yé tlas dun i laweh
la mati. 5 Dwata i fatlagad gito, du fye gdawatto
i falami laweh ayé, na ta fnean di gito i Tulusan,
du yé gugmadeto dun flesan blé di gito i kdee ta
fakangan.

6 Taman, ani gumgal nawato du gadéto ku sana
knéto di lawehto ani, la ti gafat ato di saféd i
Amu. 7 Na di kneto dini di tah tana, yé mebe gito
ikaftooto, ise i dad teento. 8 Too minit nawato. Yé
kayeto mlalto tnagak i lawehto ani du fye mneé ato
di saféd i Amu. 9Bay too mabtas di kdee, yé kayéto
ku nimento i kdee knaye Dwata, i baling ato dini di
tah tana, ku demen ditu di safédan. 19Du i kdeeto
ftadag Krayst di kanfe i gumukuman, du dnawatto
ulé inimoto dikneto dini ditah tana, ku fye demen
sase.

I ksasatuto di Dwata fagu di ku Krayst

11 Du gadémi too gten kalniko i Amu, taman too
gami meye kfagu mebe i dad to. Ta gade Dwata i
mneé di nawami, na yé kayemi ku léyu gade. 12Ise
yé nusalmi ku dagmi i ktomi di gamu, bay yé fan-
galmi mlé gamu i glut kafdalan fye nsenyu gami
di kanfe i dad to dmuen gami. Yé duenmi man
ani du nun dademe dad to, yé dagla i kagkahla, na
la neyela i ktola. 13 Yé ké mne di nawayu ta book
gami? Kibo sa, syan ku yé gubookmi i kimenmi di
Dwata. Bay ku yé kiteyu gami, ta fye fandammi,
yé agumi tmabeng gamu. 14Yé mebe gami i kakdo
Krayst, du gadeémi lo satu to mati tlas laweh i kdee.
Na yé kayéan man, i kdeeto magin di kenen mati.
15Yé duen Krayst mati du mda di kdee dad to, du
fye di knéto dini, ta la nimoto i gito knaye, bay yé
loto nimo i knaye Krayst, dunan i ta mati na 1é
mték du mda di gito.

16 Taman, i kafdammi dad to, la salngadan di
kafdam i to tana. Di muna, yé kitemi ku Krayst,
salngad lo btal to, bay di mdu ani, ta toomi kenen

gade. 17 Balu ku simto ta masasatu di ku Krayst,
ta falami to kenen, du ta mliusilabi, na ta tamlas i
falami. 18 Nimo Dwataikdee ayé du fagu di ksasat-
uto di ku Krayst, ta safye ato di kenen. Na nimoan
ato dad to samfye i dademe dad to di kenen. 19Yé
tdomi ta nimo Dwata 1 dalanan samfye di dad to
fagu di ku Krayst. Ta 1a fandaman i dad salala. Na
ye tdo ta saligan di gami.

20 Taman, gami i dad to dek Krayst, na salngad
ku Dwata i fakdo di dad to fagu di gami, na yé fn-
imididagit Krayst: Safye gamu di Dwata. 21Lande
sala Krayst, bay kenen febe Dwata i dad salato, na
fagu déé, di kite Dwata dun, ta nun sala déé di
kenen. Na mda di ksasatuto di ku Krayst, ta tluh
ato di kite Dwata.

6

1 Du ta ftabeng Dwata gami di nimoan, taman
yé fnimi di gamu, nangyu falmo i kafye Dwata ta
gdawatyu. 2 Falningeyu i man Dwata,

“Di banggu fite i kakdogu, ta lingegu i katloyu do.

Didugufalwa gamu, ta tnabengta gamusa.”
Taman, too gamu flinge. Anibang dmawatikakdo
Dwata. Ani dun falwa gamu.

Idad sasé gnagu Pol

3 La mayé gami ku nun gumaslen i nimomi,
taman too gami meye kfagu fye landé gamsang i
kaftoo dad to di ku Dyisas. 4 Bay di kdee nimoOmi,
toomi fite na gami dad snalig Dwata fagu di kafag-
tayudmi di dad klidu, na dad kaflayam, na dad
klimah. 5 Fagtayud gami di kfasla gami, na di
kablanggula gami, na di lam i ksamuk. Fagtayud

gamibalutoo dee nimo, na balu kulang i kakudan-
gmi, na balu ku bitil gami. 6 Fagu di katluhmi, na
di kaglabat, na di ktaha nawa, na di kafye balumi,
déé gumite gami dad snalig i Dwata du mda di
kalak Mtiu Tulus gami, na i glut kakdomi di kdee.
7Na ta lémi fite na gami dad snalig Dwata fagu di
ktulenmi i kaglut, na di kfitemi i kaltulus Dwata.
Na yé tekmi na klungmi di kasfati, dunan i katluh.
8 Slaan naféla gami, na 1€ slaan fyala gami. Slaan
nadoyla gami, na lé slaan dagla gami. Yé kafdamla
gami, salngad i dad to tmulen kéng balu ku glut
i tdomi. 9 Balu ku la tatel gami, bay nun dademe,
dniléla gami. Balu ku fandam i dademe dad to ta
kfatimi, bay teenyu sana klawilmi. Na balu ku too
gami falnayam, 1a sa mati gami. 19 Na balu mlidu
gami, bay too gami lehew. Balu landé knunmi,
bay ta dee dad to gamdawatitoo glut knun mda di
gami. Na balu ku landé gukelmi, bay ta gdawatmi
ikdee knun.

11 E dad flanek déé di Korintu, ku dét i mneé
di fandammi, yé i ta tulenmi di gamu, na too ti
bong nawami gamu. 12Landé gukulang i kakdomi
gamu, bay gamu, kulang sa i kakdoyu gami. 13Nai
ksulatgu di gamu ani, salngad ku yé gustulen-gu di
dad ngagu. Taman, kandoyu agu salngad kakdogu
di gamu.

Gabla di kasatnu i dad to ftoo naidad to la ftoo

14 Ani 1égu flau di gamu. Nang gamu sasatu di
dad to la ftoo di ku Dyisas du la fakay ku satnu
i tluh na 1 kigo. La fakay sagin i lwa na i kifuh.
15 Landé ksasatu nawa Krayst na Satanas. Na
salngad ayé, landé ksasatu nawa i dad to ftoo di

ku Krayst, na i dad to la ftoo. 16 Du i gumne

gumangamfu di Dwata, la fakay ku 1é déé gu-

mangamfu di dad ise glut dwata. Na salngad di

gito dad to ftoo di ku Dyisas, du ta gito i gumne

Dwata, na la tlag i nimoan. Salngad i man Dwata

di Tnaluan,

“Mné agu di nawa i dad togu. Do i Dwata
fnangamfula, na dale i dad togu.”

17Yé duenam man, man i Amuto,

“Nang gamu sasatu di dad to la ftoo, bay fahal
gamu di dale. Nang gamu magin di dad
magsik nimola, na yé klogu dmawat gamu.

18Doimbaling Mayu, na gamu mbaling dad ngagu.
Yé man i too maltulus Dwata.”

7

1 E dad flanekgu too mabtas, i kdee ayé slame
ta fakang Dwata di gito. Taman, tooto lnaneb i
ktoto, na fawag ato di kdee gamfagsikilawehto na
i fandamto. Na tooto fanye i kdee dad nimoto, du
fye too ato mtiu mda di kaféto kenen.

I klehew Pol

2 Ani fnimi di gamu, tooyu beg fite i kakdoyu
gami. Ta gadéyusa,lande salami di gamu, nalandeé
nimomi gamfalmoikaftooyudi Dwata, nalande sa
Inufigmi. 3Ise ku yé duen-gu man ani ku nukumta
gamu, bay too gamu mabtas di gami, salngad di
ta manmi di gamu, du balu mné ato dini di tah
tana, ku demen ta mati ato, sana kakdomi gamu.
4Toota gamu snalig, na dagta gamu. Balu di lam i
kdee kaflayam ta mkel di gami, too mgal nawagu.
Landeé guflingen-gu i bong klehewgu.

>Baludimunaksalumidi Masidunya, lande gut-
lag i klidu nawami, du too dee kaflayam gnagumi.
Ta gafat di gami i katduk nawa i dad to la ftoo, na
1é gafat di gami i klidu nawa gabla di dad to ftoo.
6 Bay i Dwata Imala nawa i dad to mlidu, na 1éan
agu Inala kanto kel Titu. 7Ise ku lo i kakel Titu i
gamlala do, bayléitulenan gamigabla dikatgalyu
nawan. Yé tulenan, too gamu maye samsite gami,
natamsal gamu di sasé nimoyu, na gatlagad gamu
msen do. Taman, ta too agu lehew.

8 Balu mlidu gamu di kbasayu i muna sulatgu,
la ti nsalgu i kfebegu dun. Bay beg blat nawagu,
la mlo, du mda di kliduyu. 9 Bay ani, ta lehew
agu. Ise ku yé duen-gu lehew du ta flidugu gamu,
bay du ta msal gamu mda di kliduyu ayé. Gnamit
Dwataikliduyu ayé, taman la ti malmo gamu mda
di nimomi. 10 Du yé ulé i klidu nawa blé Dwata,
matlas fandam i to gamsala fye galwa. Na la ti
msal ato ku yé uléan. Bay yé ulé i klidu dad to
nfun i banwe ani, dunan i kfati. 11 Tooyu fandam
1 ta nimo Dwata ulé i kliduyu ayé. Ta too minit
nawayu mimen, na bong ayeyu fite i katluhyu. Ta
mlidu gamu di sasé nimoyu, na ta liko gamu di
Dwata. Ta too gamu mayé samsite do, na nun
klayu nawayu, na gatlagad gamu falmayam i la
tluh nimo. Taman, i kdee nimoyu ayé fite ta landeé
gumaslenyu. 12 Taman, ise ku yé fantadegu i to
gamsala, kudemenito gugamsalaan. Bay yé duen-
gumimo ayé du fye fiteyu i kakdoyu gami di kanfe
Dwata. 13 Taman, too minit nawami.

Na ise ku lo minit nawami, bay 1é gami lehew
du mda di kaflehewyu ku Titu. 14 Ta toota gamu

dag di ku Titu, na la ti gsal agu di kdaggu gamu.
Di katdomi gamu, lo yé tulenmi i kaglutan. Na
salngad ayé, slame glut i kdee man-gu di ku Titu
gabla di gamu. 15 Taman, ta too midul i kakdo
Titu gamu du gafaldaman i kimen-yu i manan, na
i kdawatyu kenen du mda di kafe na kafdanayu di
kenen. 16 Taman, ta too agu lehew du toota gamu
gsalig.

8

I katdo gabla di kablé

1 E dad flanek, yé kayemi ku gadeéyu ulé i
kafye Dwata di dad simbahan glam di probinsya
Masidunya. 2 Too mlimah i dad tilew gafat di
dale, bay knéan too bong klehewla. Na mda di
klehewla, too ale mayé mlé, balu ku tukay knunla.
3 Ani tulen-gu di gamu, ise ku lo yé bléla i gaganla,
bay balingla Inukas du too mda di nawala, 4 yé
fnila di gami falohmi ale mlé tabeng di dad to
ftoo ditu di probinsya Dyudiya. 5 Too gami tikeng
di kabléla. Bay yé tnanin nimola, funala blé i
ktola di Dwata, na kafnge ayé, ta fdanala i ktola
di gami du yé knayé Dwata. 6 Taman, dekmi Titu
gadéé di gamu du kenen ta tambu i nimo ani, na
kayemi ku fanlesan. 7 Ta too bong knunyu, dunan
i kaftooyu, i kfulungyu tamdo, i kaglabatyu, i kaf-
dufyu tmabeng, na i kakdoyu gami. Na yé kayémi
ku 1é gamu fles di kabléyu mda di kakdo.

81se yé duen-gu man ani ku fnegesta gamu mlé,
bay logu tulen gamu i kinit nawa i dademe dad
to mlé, fye teen-gu i glut kakdoyu. ° Ta gadeéyu
sa 1 bong kakdo i Amuto Dyisas Krayst. Balu ku

nun bong knunan, bay balingan tnagak mda di
kakdon gamu du fye nimoan gamu dad to nun
knun, fagu di ktagakan i knunan. 10 Ani flaugu
gamu. Yé fye, fanngeyuita tanbuyu nimo di muna
fali. Ise kulo gamu muna mlé, bay gamu saimuna
maye. 11 Tooyu fannge i ta tanbuyu. Ku dét kinit
nawayu di katbuyu dun, yé kinit nawayu famnge
dun. Taman, ku dét i begyu gagan, yé bléyu. 12Ku
maye gamu mlé, mlé gamu di sen gaganyu, du i
Dwata, 1a ti fnin i gulandéyu.

13-14 Ise ku yé kayegu dini ku mda di kabléyu,
mbaling gamu mlimah, na dale, bong knunla. Bay
yé fandamgu, du ta fye kagkahyu ani, gten ku
banléyu dad to landé. Du di tmadol, keng gamu
i mne di klimah, na fye kagkahla dale, 1éla gamu
tnabeng. Na fagu déé, nun kastabengyu. 15 Du
man di Tnalu Dwata,

“I'to bong santifunan, landé lukasan. Naito tukay
santifunan, landé gukulangan.”

I ksalu ale Titu di Korintu

16 Bay fasalamat agu di Dwata du ku dét kinit
nawagu tmabeng gamu, salngad ayé i kinit nawa
Titu. 17Ise kulon nimen i fnimi di kenen, bay balu
di lammi la man dun di kenen, ta sanan fandam
i ksalun déé. 18 Na faginmi kenen i satu flanekto
di kaftoo too mgafé di dad simbahan du mda di
katdoan i Fye Tulen. 19 Na ise ku lo yé, bay i dad
to ftoo di ku Dyisas gal stifun di dad sahal banwe,
kenen i nalékla magin gami tmunda i tabeng ani
di dad to mlimah. Yé duenmi mimo ani du fye
magdayen i Amuto, na 1émi fite i ayémi tmabeng.

20 Na too gami fgeye di kagotmi i bong filak
tabeng ta bléidad to ftoo, du la mayé gami ku nun
gumaslenmi. 21 Ani duenmi mimo ayé du fye tluh
InimoOmi di kite i Amu, na 1& man di kite i dad to.

22Nalémi fagin satu flanekto di kaftoo. Ta toomi
teen i kinit nawan tmabeng. Na ani, ta midul
i ayean tmabeng gamu du bong ksaligan gamu.
23 Mda Titu, kenen i gal magin di do di ktabengta
gamu. Na ilwe dademe magin di kenen di kagun,
dek i dad to ftoo ale, na yé nimola i gumagdayen
Krayst. 24 Taman, tooyu fite kakdoyu dale, du fye
too teenikdee dad to ftooikakdoyu, na gadela glut
ikdagmi gamu.

9

Tabeng di dademe dad to ftoo di ku Dyisas

1Balu ku 1a snulatta gamu gabla di tabeng febe
di dad to nfun Dwata di Dyudiya. 2 Na gadegu,
gatlagad gamu tmabeng, na ta dagta gamu di dad
to di Masidunya, man-gu dale, “I dad flanekto
di Akaya, gatlagad ale tmabeng mda di fali ta
mlius.” Na minit nawala mda di kalgadyu ayé.
3 Taman, dekgu dad flanekto ani, du fye la mya
agu di kdagta gamu. Falayu fatlagad i tabeng
febeyu, du yé ta man-gu di gamu. 4 Du ku nun to
mda di Masidunya magin do, na teenla la gatlagad
gamu, too gami mya di kdagmi gamu, na 1é gamu
mya. > Taman, yé fandamgu funagu fsalu déé idad
flanekto ani du falala fatlagad i bléyu du fye ku ta
kel agu déé, ta gatlagad i kdee. Yé gugmadée dun
too mda dinawayu ikabléyu, ise ku fagu di kfeges.

6 Na fandamyu i fléd ani. Ne i to tukay flahan,
1é tukay i kantun, bay ne i to bong flahan, 1€ bong
i kantun. 7 Taman, kat satu to, funan fandam ku
file i blén, na nangan knabas i blén, na nangan
fandam ku fneges, du yé too fabtas Dwata i dad
to lehew mlé. 8 Na i Dwata, toon gamu banlé
kafye, na Inukasan i kdee blén gamu du fye lande
gukulangyu, na nun fakayyu blé di dademe to.
9Du ani man di Tnalu Dwata,

“Banlén i dad to lande, na kel di landé sen i
kafyen.”

10T Dwata mlé bné di to mlah, na banlén knaan
i to bitil. Kenen mlé i bné, na i ftabo dun, du fye
too bong gweyu mda di kabléyu. 11 Too kenen fduf
mlé di gamu du fye bong i l1éyu blé di dademe dad
to, na fagu déé, dee fasalamat di Dwata du mda
di ktundami i tabengyu. 121 ktabengyu ani di dad
flanekto, ise ku lon gtabeng i klidula, bay gumdala
fasalamat di Dwata. 13 Na mda di kfiteyu i ayeyu
mlé, dee dad to dmayen i Dwata mda di kimenyu i
Fye Tulen ta dnawatyu mda di ku Krayst. 14Ise ku
loyé, baylélagamu dnasal mda di kalbong nawala
gamu, du ta toola galyalo i kakdo Dwata fagu di
gamu. 15 Tooto fasalamat di Dwata du mda di too
fye gablén di gito, du landé gamsngad dun.

10
Nsen Polikatdoan _
1 Do Pol stulen di gamu. Nun lingegu to man

dun di gamu fye balugu kun, na fdanagu i ktogu
ku déé agu di safédyu, bay labé agu ku ta gawag di
gamu. Na fagu di klayu nawa na i kakdo Krayst,
ani beggu fni di gamu. 2 Nangyu agu fneges flabé

ku ta salu agu déé, du tagu nngakidad to man dun
yé kun lalomi knaye i banwe. 3 Glut lo gami btal
to, bay di kasfatimi i sase, 1a salngadan i dad to di
banwe ani. 41 tekmi di kasfati ani, ise kulo btal tek
gnamit i dad to dini di tah tana, bay tek maltulus
mda di Dwata gamfalmo kbagal i dmuen gami.
Taman, gfisanmi i dad kéng tnadagla. >Nalanbami
1 kdee tadag msang i dalan gmadée Dwata. Na
fnisanmi i kdee fandam du fye mgimo ale Imalo
di knaye Krayst. 6 Na ku ta sikof i kimenyu di
ku Krayst, yé klomi mngewe i kdee dademeyu la
mimen.

7 Baling yé fandamyu i loyu teen. Nun ke to
man nawan kenen satu snalig Krayst? Fye ku
nangan glifet, na 1é gami dad snalig Krayst. 8La sa
mya agu balu ku daggu i glal blé Amu di gami, du
fagu di glal ayé, 1a ti falmota gamu, bay fbagalta
gamu. 9 Nangyu fandam ku falnikota gamu fagu
di sulatgu ani. 10 Nun dademe to man dun, “Ku
smulat Pol, too labe na bong gnagan i manan, bay
ku ta smalu di gito, mlungay na landé gukel i dad
tallan.” 111 to man ayé, fye ku gadéan, na lande
ksahal i manmi di sulat na i nimomi ku ta déé gami
di safédyu.

12 La sa faglam gami di dad to fdatah i ktola
di dademe, na la ti fasalngadmi i ktomi di dale.
Sawe book ale, du fasalngadla i ktola di dademela,

na safdatah ale. 13 L3 ti Inukasmi i kdatah blé
Dwata gami, du lo yé gusen i kdatahmi di btas

i fimd Dwata gami, gagin i fimoan gami déé di
gamu. 14 Du glam gamu di gusableng i gufatdo
Dwata gami, kantomi salu déé mebe i Fye Tulen
gabla ku Krayst, 1a ti Inukasmi. 15 Taman, la sa

nfunmi nimo i dademe dad to sentu di bleng gu-
fimo Dwata gami. Bay yé kayemi moon toolamnok
1 kaftooyu, na midul fa i ta mgimomi di blengyu,
glam di gufimd Dwata gami. 16 Na fagu déé, nun
kibomi tamdo i Fye Tulen di dademe dad banwe i
la glam di banweyu, du la fdatahmiiktomifagu di
kfunmiinimo i dademe to.

17 Na salngad ayé man di Tnalu Dwata, “Ne to
maye mdag, lo yé dagan i nimo Dwata.” 18 Lande
btasan ku dnayen satu to i kton. Silang mabtas ku
yé dmayen dun i Dwata.

11

I gusahal ale Polnaidad to tamdo kéng

1Mula moon begyu fantaha nawayu di do, balu
ku yé fandamyu ta book agu. 2 Too bong kaklen-
gu gamu, salngad kaklen Dwata gamu. Dusalngad
gamuisatu sawang libun fnakanggu fsong di satu
lagi, dunan Krayst. 3 Yé klidu nawagu gasyat
fandamyu, na baling nun gbol di kaftooyu di ku
Krayst, salngad i ta mKkel di ku Iba di kafgaw ulad
dun. 4Duyé balingyu dnawatidad tosaludigamu
tamdo i mahal gamfalwa, na la salngadan di gami
tdo. Nayé dnawatyuimahal tulus na mahal tulen,
na la salngadan di Mtiu Tulus na i Fye Tulen ta
tdomi gamu.

>Yé fandam i dad to ayé ku dale i too mdatah di
kdee dad to dek Dyisas Krayst, bay gadégu na la ti
mdana agu di dale. 6 Keng kulang i kfulunggu talu,
bay la kulang i kaglabatgu, du yé sa ta fbatenggu
di gamu di kat katdogu, balu dét kfagugu dun. 7Di
katdogu i Fye Tulen mda di Dwata, la ti mni agu

sukéy, bay fdanagu i ktogu du fye gadéyu na too
gamu mabtas. Gsala ké i nimogu ayé? & Di lamgu
tamdo gamu, yé baling tmabeng do 1 dademe
simbahan. Sawe salngad agu i to tmaku, du yé
gumwegu sukéygu di dad to ise gutamdogu. ® Na di
katdogu déé, 1a ti mni agu tabeng di gamu. Bay yé
baling mlé di kdee kalnidugu i dad flanekto mda
di Masidunya. La ti Imen-gu mni di gamu mda
di munan kel di gusenan. 10 Ta dini di nawagu i
kaglut gabla di ku Krayst, na fagu déé, toogu man
di gamu dnohogu di kabal banwe Akaya i ta man-
gu ayé. 11 Dét duen-gu mimo ani? Du la kandota
gamu ke? La. Gadé Dwata na toota gamu kando.

12 Fanlesgu mimo i nimogu ani du fye i dad
tamdo kéng déé 1a gmanla salngad gami i nimola.
13 Ise dale too glut dek Krayst, bay lo ale flingu.
Tmulen ale kéng dinimola, na falningula i ktola du
fye glalola kun i dad to dek Krayst. 14 Bay nangyu
tnikeng i kaflingula, du balu Satanas, 1é gal flingu
du fye yé Kkite i dad to dun kasaligan i Dwata too
mneng. 15 Taman, la ti tnikengto dun ku falningu
i dad snalig Satanas i ktola du fye yé kite dad to
dale dad snalig Dwata mebe i katluh. Bay gaktula
kadang di fulé duiulé i sasé nimola.

Tulen Pol dad kaflayaman

16 Légu nulit i man-gu gine. Fye ku nangyu
fandam ku book agu. Bay ku yé fandamyu, syan
ku dnawatyu agu salngadito book, du fye beg nun
daggu. 171 talugu ani, ise mda di Amuto Dyisas
Krayst, bay kafagdag salngad i to book. 18 Bay du
dee dad to fagdag du mda di gnagan na di gnadela,
balu do, 1é man fagdag. 19 Tooyu fantaha nawayu

di dad to salngad book du mda di bong kfulungyu.
20 Balingyu faloh i dad to fmasak, Imumi, famgaw,
madoy, na tamfiling gamu. 21 Mayéyu ke ku mya
gami di la kgimomi i dale nimo di blengyu?

Bay ku fagdag i dad to ayé, 1é agu do fagdag. Yé
kafagdaggu salngad i to book. 22 Ku Hibru ale, 1€
agu do Hibru. Ku to Israél ale, 1& agu to Israél.
Ku bel Abraham ale, 1&é agu bel Abraham. 23 Ku
snalig Krayst ale, mas bong fa kagsalig Krayst do.
Di kman-gu ani, salngad agu di to book. Bay glut
sa du mas bong fa i do nimo di dale. Too ti dee
dulégu blanggu, na dee dulégu nfas, na ta too dee
dulégu smalu di fati. 24 Na ta lime dulégu gmagu
kfas i dad Dyu do, na di kat kfasla do, men tlu
falo syem dulé. 25 Tlu dulé i dad to Roma munal
do, na sulé agu ndak batu. Ta tlu duléan galnab
1 aweng snakaygu, na sdu na shutanggu lamtew
di mahin du mda di kalba aweng snakaygu. 26 Di
dad kagugu, too dee kalnikogu, i dad dunuk, na i
dad to tmaku, i dad Dyu, na i dad to ise Dyu, balu
ne gumnegu, baling agu mneé di syudad, ku demen
di bulul, ku demen di talda mahin. Na lé nun
dad kalnikogu mda di dad to flingu ftoo. 27 Galgu
galyaloiklungay mda di kdee nimogu. Too kulang
1 kakudanggu, na bitil agu, na malinum agu. Ta
dee dulégu la kmaan, na kulang i dad klawehgu,
na lande do too gumne. 28 Yé dademe mkel di do,
katdugal too mlidunawagu famdam kagkahidad
simbahan. 29 Ku nun to ta mlungay di kaftoon, 1égu
galyalo i klungayan. Na ku nun to mtatek di sala,
too tamduk di nawagu.

30 Ku fagdag agu, yé daggu i dad gumlungaygu.

31 La ti tmulen agu kéng. Gadé Dwata, dunan
Ma i Amuto Dyisas. Magdayen i dagitan kel di
lande sen. 32 Di lamgu ditu di Damaskus, mda
i gubirnador snalig Harl Aritas, fbantayan i ba
takab di syudad du fakfean agu. 33 Bay i dad to
magin do, fsudengla agu di satu bong baskit, na
fayolla agu, yé gufagula dun di sol diding i syudad
du fye galwa agu.

12

Tulen Poli ta fite Dwata di kenen

1 Mfeges agu fagdag. Balu ku landé gufyen,
tulen-gu gamu ani gabla di dad knagu na i dad
tade fite Dwata di do. 2 Nun dilégu satu to ta ftoo
di ku Krayst. Ta sfalo fat fali mlius, tadé nun mebe

dun gatu di gatlu ksad langit™. La gadégu ku too
glut gafat i lawehan ditu, ku demen lo fite Dwata.
Lo Dwata gmade ayé. 3 Légu nulit i man-gu ayé,
du toogu gadé tadé nun mebe dun gatu di Paraiso,
bay la gadégu ku too glut gafat i lawehan ditu, ku
lo fite Dwata. Lo Dwata i gmadé dun. 4 Nun dad
lingen dituila gubad dun ditaluitotana,nalande
to gmagan tmulen dun. > Taman, daggu i mkel di
to ani, bay la daggu i ktogu. Lo yé daggu i dad
gumlungaygu. 6 Ku kayegu fagdag, la fakayyu man
ku book agu du slame glutikdee man-gu. Bay la ti
fagdag agu, du la maye agu ku glukas kdag i dad
to do du mda di kitela i dad nimogu na kaklingela
idad man-gu.

* 12:2 12:2 Dunan i gumné Dwata.

7Du la fakay agu fagdag gabla di kdee dad fite
Dwata di do, taman, nun kaflayam kel di do sal-
ngad katdukan ku sulan agu. Yé gumda ikaflayam
ayé di ku Satanas du kayean falmayam do. 8 Tlu
dulégu dmasal di Amu fye nwéan. 9 Bay ani time-
lan di do, manan, “Too sikof sa i ktabengta ge, du
ku mneé ge di klungay, yé klom mite i kaltulusgu.”
Taman, lehew agu mdag i dad gumlungaygu,
du fye galyalogu i kaltulus Krayst tmabeng do.
10 Taman, dsal nawagu balu mne agu di klungay,
na kadoy, na klidu, na di lam i dad gumlungaygu,
naiktaludadtosase dido, nakaflayam, na klimah
mda di ksasatugu di ku Krayst du gadégu ku ta
galyalogu i klungaygu, yé klogu lamyalo i kakgis.

I klidu nawa Pol gabla di dad to di Korintu

11Sawe book agu di kafagdaggu, bay mfeges agu
mimo dun du mda di nimoyu. Gamu moon gten
mdag do, du balu ku too agu mdana, la ti mdana
agu didademe to tamdo déé. 12Diklogu fanak déé
di gamu, dee fimo Dwata di do dad ilé i kdatahan,
na dad tnikeng nimo, na dad gumite i kaltulusan
du gugmadeyu dun do i satu to dek Dyisas Krayst.
Na di kimogu ayé, toogu fantaha i nawagu di lam i
dad klimah gafat di do. 13 Na salngad sa i kibota
gamu déé di Korintu na i kibogu i dad to ftoo di
ku Dyisas Krayst di dademe dad banwe. Lo satu
gusahalan, du la mni agu tabeng di gamu di dad
kalnidugu dula maye agu ku magsamuk gamu. Ku
gsala i nimogu ayé, begyu agu fnasinsya.

14 Ani kadang i gatlu dulégu Imauy gamu. Na
landé fnigu di gamu tabeng, du ise yé nibalgu i
knunyu, bay gamu i fandufgu. Ise ku dad nga

baling Imawil i dad tua, bay dad tua Imawil i dad
nga. 15Too agulehew mlé ikdee gunun-gu, na balu
i ktogu, du fye gtabengta gamu. Na la ké bnalasyu
ibong kakdogu gamu?

16 Gadeyu sa, mda di munan, la snamukta gamu.
Bay nun man dun toota gamu Inumi kun na fan-
gaw. 17Kan? TaInumita gamu fagu di dad to dekgu
déé di gamu? 18 Di munan, ta dekgu Titu na i satu
flanekto salu déé di gamu. Lnumila gamu ke? La
sa, du salngad i fandammi na i adatmi.

19 Keng yé fandamyu ku nsenmi i ktomi, bay
ise ayé. Gadeé Dwata 1 ktalugu di gamu glaloan i
knaye Krayst, na i kdee nimomi slame gamfbagal
i kaftooyu. 20 Bay yé klidugu di ksalugu déé, keng
baling yé teen-gu di gamuila knayégu, naléyuteen
didoila knayéyu. Dukengsana knun kasbalewyu,
ksafe nawa, kinit ulu, klom, ksadoy, kastugad
salék, kafagdag, na la kasaglabatyu. 21Yé klidugu
ku di kasfulégu déé, ta baling agu mya di kanfe
Dwata gabla di dad nimoyu. Na baling too mlidu
i nawagu ku dee di gamu ta gamsala di munan,
la nsalla i magsik nimola, na i kimola sasé knaye
ilawehla, naila kadnanla i ktola.

13

I gusen flau na kumusta Pol

1 Ani kadang i gatlu dulégu Ilmauy gamu. Di
kukumyu, laloyu i man Tnalu Dwata, “Silangyu
fantoo i duenla di satu to ku yé kdee to mite i
kimoan sase lwe ku demen glukas.” 2 Nun kayegu
man di gamu dad mtatek di sala di munan, na
balu kel di kdeeyu. Ta man-gu ani di galwe dulégu

Imauy gamu, bay légu nulit di lamgu la samfulé.
Na ku ta samfulé agu, sduléta gamu fanngewe.
3 Teenyu kadang i gugmadeé dun na talu Krayst
fagu di do. La mlungay i kiboan gamu, bay fiten
i kaltulusan. 4 Balu lande gal Krayst di kfatin di
krus, bay 1& mték mda di kaltulus Dwata. Na mda
di ksasatumi di kenen, 1€ lande galmi, bay gagin
gami di kenen fagu di kaltulus Dwata teenyu di
katdomi gamu.

5> Tooyu neye i ktoyu fye gadeyu ku ta sasatu
gamu di ku Krayst, ku demen 1a. Ta gadéyu sa
na ta mne Krayst Dyisas di nawayu. Silang la
déén ku la fantooyu dun. 6 Yé toogu fantoo teenyu
kadang na nun ulé i nimogu. 7 Yé dasalmi gamu,
too gamu mimo fye. Na ise yé kayemi fite i knun
ulé i nimomi, bay fye moon teen i kafye nimoyu,
balu ku yé kite dad to gami landé gukel i nimoOmi.
8 Du la nimoOmi i 1a glalo di kaglut. ° Too gami
lehew ku yé kite dad to gami ta landé glalmi, na
gamu mbagal. Taman, 1émi gamu dnasal, fye sikof
i klaldoyu ku Krayst. 10Yé duen-gu smulat ani di
lamgu la samfulé déé, du fye ku ta kel agu déé
di gamu ta landé duen-gu mngak gamu mda di
glal blé Amu di do. Ta banlén agu glal du fye
fanbagalgu i kaftooyu, ise ku balinggu flungay.

11 E dad flanek, ani gusen i man-gu di gamu.
Tooyu fanduf i katluh, na falningeyu i dad flaugu
gamu ani. Tooyu sansatu i nawayu, na mneé gamu
di ktanak, na mné di gamu i Dwata mlé kasakdo
na ktanak nawa. 12 Tooyu fite i kasakdoyu di
kasaflanekyu di ku Dyisas Krayst. I kdee dad to
ta nfun Dwata dini, manla, “Kumusta” gamu kun.

13 Mula moon mne di gamu i kafye Amuto Dyisas
Krayst, na i kakdo Dwata, na i kasgalak di Mtiu
Tulus.

